
VIRUS ETIOLOGIYALI JIGAR SIRROZIDA  

SITOPENIK SINDROM TAVSIFI 

Shodiyeva G.E.,  Kurbonova Z.Ch., Nuriddinova N.F.   

Surunkali jigar kasalliklari muammosi hozirda tadqiqotchilar e’tiborini 

tortmoqda. Bu patologiyaning keng tarqalishi, og‘ir, progressiv kechishi, 

diagnostika, davolash, oldini olish usullarining yetarli darajada samarasizligi va 

bemor uchun ko‘pincha noqulay prognoz bilan bog‘liq [9, 12]. 

Jigar sirrozida sitopenik sindrom rivojlanishining asosiy mexanizmi sifatida 

taloqda periferik qon hujayralarining ko‘p parchalanishi tan olingan [1, 8]. 

Sitopeniya eritrosit, leykosit va trombotsitlar sonining kamayishi bo’lib, surunkali 

va o'tkir jigar yetishmovchiligida yuzaga kelishi mumkin [2, 4]. Jigar sirrozi 

bo'lgan bemorlarda trombotsitopeniyaning asosiy sababi gipersplenizm bo’lib, 

bunda taloqda trombotsitlar sekvestratsiyasining oshishi kuzatiladi [7, 10]. Bundan 

tashqari, organizmning intoksikatsiyasi, foliy kislotasi yetishmovchiligi tufayli 

trombotsitlar sintezining buzilishi, jigarda trombopoetin ishlab chiqarishning 

pasayishi, jigar kasalligida tarqalgan intravaskulyar ivish sindromi, autoantitanalar 

http://repository.tma.uz/xmlui/bitstream/handle/1/4731/2021%20TTA%20axborotnomasi%2015-16.pdf?sequence=1
http://repository.tma.uz/xmlui/bitstream/handle/1/4731/2021%20TTA%20axborotnomasi%2015-16.pdf?sequence=1

ishlab chiqarish trombotsitopeniyaning asosiy sabablari bo'lishi mumkin [5, 11]. 

Dekompensatsiyalangan jigar sirrozi bo'lgan bemorlarda trombotsitlarning 90% i 

taloqda sekvestrasiya bo'ladi [3, 6]. 

Tadqiqot maqsadi: virus etiologiyali jigar sirrozida sitopenik sindromni 

o‘rganish. 

Materiallar va usullar. 2020-2022 yillarda virusl etiologiyali jigar sirrozi 

bilan kasallangan 50 ta bemor tekshirildi. 1-guruh HBV etiologiyali jigar sirrozi 

bilan og‘rigan 18 bemordan, 2 - guruh HCV etiologiyali jigar sirrozi bilan og‘rigan 

17 bemordan, 3-guruh noaniq etiologiyali jigar sirrozi bilan og‘rigan 15 bemordan 

iborat bo‘ldi. Nazorat guruhi gepatit B va C markerlari aniqlanmagan, jigar 

patologiyasi bo‘lmagan 15 ta amaliy sog‘lom shaxslardan iborat bo‘ldi. 

Natijalar. Umumiy qon tekshiruvi shuni ko‘rsatdiki, barcha guruhlardagi 

bemorlarida sitopeniyaga moyillik mavjud (jadval).  

Jigar sirrozi bilan kasallangan bemorlarda sitopenik parametrlar 

Guruhlar Eritrotsit, 

x1012/l 

Leykotsit, 

x109/l 

Trombosit, 

x109/l 

Nazorat 

guruhi (n=15) 

4,05 ± 0,4 5,9 ± 1,6 222 ± 45 

1-guruh 

(n=18) 

2,75 ± 0,3** 3,0 ± 

0,5*** 

106 ± 12*** 

2-guruh 

(n=17) 

2,89 ± 0,2* 3,72 ± 

0.8** 

144 ± 14** 

3-guruh 

(n=15) 

3,32 ± 0,3 4,2 ± 1,2 168 ± 18* 

Eslatma, * p < 0,05, **p < 0,01, ***p < 0,001, nazorat guruhiga nisbatan. 

Tadqiqotlar shuni ko‘rsatdiki, nazorat guruhidagi bemorlarda leykotsitlar 

sonida hech qanday o‘zgarishlar aniqlanmadi. 1-guruhdagi bemorlarda leykotsitlar 

soni 3,0 ± 0,5*** bo‘lsa, 2 - guruhda leykotsitlar soni 3,72 ± 0,8** x109/l, 3 - 

guruhda esa 4,2 ± 1,2 x109/l bo‘lishi aniqlandi. 

HBV etiologiyali (1-guruh) jigar sirrozi bilan og‘rigan bemorlarda umumiy 

qon tahlilida trombotsitlarning o‘rtacha soni 106 ± 12 x109/l *** ni tashkil etsa, 

HCV etiologiyali jigar sirrozi bilan og‘rigan bemorlarda (2-guruh) 144 ± 14 

x109/l** gacha kamaydi. 3 guruhda esa noma’lum etiologiyali jigar sirrozi bo‘lgan 

bemorlarda trombotsitlarning o‘rtacha soni168 ± 18* ni tashkil etdi. 

Xulosa. Sitopeniya sindromi gematopoez hujayralari sonining kamayishi 

bilan tavsiflangan kasalliklar va patologik holatlar bo‘lib, shartli ravishda, suyak 

ko‘migi eritrosit, leykosit, trombosit qator hujayralari kamayishidan kelib chiqqan 

gematopoezning bir, ikki va uch bosqichli depressiyasidir. Surunkali diffuz jigar 

kasalliklarida gemokoagulyatsiya buzilishi bir asrdan ko‘proq vaqt oldin 

aniqlangan va tasvirlangan. 

Inson tanasining normal ishlashi siklik, uzluksiz va ketma-ket keladigan 

ko‘plab kimyoviy jarayonlar bilan ta’minlanadi. Transferaza fermentlari 

organizmda, ayniqsa ovqat hazm qilish tizimlarida katta rol o‘ynaydi. Transferazlar 

nuklein va aminokislotalar, lipidlar va uglevodlarni konversiyalashda ishtirok 

etadi. Jigar fermentlarining eng muhimlari Alanin aminotransferaza (ALT) va 

